
. . . 
Asfaltom na Drafni e i u Rije ku
Pošto su prošle jeseni “postavili podlogu”, 

Drafnićani su, uz pomoć Općine, asfaltirali 
i preostalih 600 metara svoje glavne saobra-
ćajnice. Sada se asfaltom dolazi “na Mot-
ku” iznad Drafnića. Vrijednost investicije 
120.000 KM. Sredstva obezbijedili građani 
općina – pola – pola. 

Asfaltirana je i Riječka.

. . .
Džakule “izašle” asfaltom na Biberovo 
Polje
Puštanjem u saobraćaj posljednje dionice 

puta prema Biberovom polju (kroz Mehme-
doviće), mještani tog sela završili su rekon-
strukciju svoje glavne saobraćajnice od Pri-
jekog Brda do Biberovog Polja, koja je uku-
pno koštala oko 600.000 KM. Sredstva su 
obezbijedili mještani, Direkcija za puteve i 
općina Gračanica. Rekonstrukcija i asfalti-
ranje puta Džakule – Doborovci preko Mo-
nja sljedeći je krupan zadatak mještana čita-
vog nekoliko sela koja gravitiraju tom putu.

. . .
U Pribavi asfaltirano 600 metara puta
U fi nansiranju su učestvovali mještani i 

općina – pola – pola. Pomogli su i poslovni 
ljudi koji žive i rade na tom području. Utro-
šeno je oko 100 000 KM.

. . .
“Gra ani ki glasnik”, promocija 
devetnaestog broja u znaku obilježavanja 
60. godišnjice pobjede nad fašizmom

Govorili su: prof. dr. Husnija  Kambe-
rović, direktor Instituta za istoriju i profe-
sor Filozofskog fakulteta u Sarajevu i prof. 
Mina Kujović, viši stručni savjetnik u Arhi-
vu BiH u Sarajevu. Tema: Najnoviji pogledi 
na Drugi svjetski rat u Bosni i Hercegovini. 
Izlaganja gostiju pobudila su izvanredno in-
teresovanje gračaničke publike.

. . .
Lukavica: asfalt u Prnjavoru
Asfaltirano je i pušteno u saobraćaj 1000 

metara glavnog i sporednog puta koji vodi 
kroz tu mahalu. U narednom periodu pla-
nira se “spajanje” asfaltom dvije najve-
će mahale: Ograđenice (centra Lukavice) i 
Prnjavora.

. . .
Šesta sjednica Op inskog vije a Gra anica: 
u znaku izvještaja i informacija
Vijećnici su usvojili izvještaj o radu Op-

ćinskog pravobranilaštva u 2004., te infor-
macije: o kadrovskoj i tehničkoj opremlje-
nosti osnovnih i srednjih škola, o radu Op-
ćinskog suda i Suda za prekršaje, o zagađe-
nosti vodotoka, o stanju klizišta, o stanju 
i problemima u oblasti sporta i o kapital-
nim ulaganjima u infrastrukturu, s poseb-
nim osvrtom na učešće građana u prošloj 
godini.

U toku 2004. godine Općina je ušla u re-
alizaciju 47 različitih projekata u ukupnoj 
vrijednosti od 3.488.566 KM. Od tog izno-
sa ostalo je nerealizovano 19% procijenje-
ne vrijednosti projekata. Najviše se radilo 
na rekonstrukciji lokalne putne mreže. Uče-

Listovi gra ani kog kalendara od 13.5. 
do 29.10.2005. godine
OmerHAMZI

šće iz Budžeta općine bilo je 39,67%, gra-
đana 24,93%, Kantonalne direkcije za pute-
ve 10,76%, kredita Svjetske banke 16,91%, 
privrednih subjekata 2,15%, Javnog predu-
zeća “Slivovi rijeke Save” 1,15%, drugih do-
nacija 3,72% i iz ostalih izvora 0,77%.

. . .
Slavlje u Rašljevi: kilometar i po asfalta
To je još jedna velika radna pobjeda ovog 

malog i udaljenog sela gračaničke općine, 
koje je u posljednje dvije godine u pobolj-
šanje uslova života svojih građana, posebno 
u izgradnju puteva uložilo preko 150.000 
KM vlastitih sredstava, uglavnom iz džepo-
va građana.

. . .
Dan op ine Gra anica: sve ana akademija
Prisustvovali su brojni gosti, među ko-

jima i delegacija bratskog grada iz Francu-
ske Flori Lesobre, na čelu sa gradonačelni-
kom Pjerom Bušeom, koji je u svom krat-
kom obraćanju, čestitajući Gračanlijama 
Dan općine, obećao pomoć u gradnji mosta 
kod Šumarije. U svom referatu, općinski na-
čelnik Nusret Helić, osvrnuo se na rezultate 
koje je općinska vlast ostvarila u toku prote-
kle godine i posebno naglasio: “Obilježava-
jući ovaj datum iz srednjovjekovne državne 
povijesti Bosne, mi simbolično potvrđuje-
mo i ponovo reafi rmišemo činjenicu da smo, 
evo da kažem, kao Bosna, baštinici srednjo-
vjekovne bosanske državnosti  - ravnoprav-
no, sva tri sadašnja konstitutivna dijela bo-
sanske avlije – i Bošnjaci i Srbi i Hrvati i 
odvojeno i zajedno. Niko nema pravo da 
bilo koga izvlašćuje i da mu negira to pravo. 
Vraćajući se ovakvim datumima, nastojimo 
odagnati sve političke i druge zablude oko 
tog našeg srednjovjekovlja – kojeg jedni iz 
neznanja ili ko zna zašto potpuno odbacu-
ju, a drugi upravo to jedva i čekaju, kako bi 
taj značajan segment naše historije prigrlili 
sebi i lakše ga oduzeli od drugih. Posljedice 
– znamo kakve su.

Zato želim da Dan općine obilježavamo 
kao praznik svih građana bez obzira na bilo 
kakav ideološki ili nacionalni predznak i to 
sa radošću, optimizmom, i otvorenih per-

spektiva – uprkos tmurnim oblacima koji 
se ponekad suviše nisko nadviju iznad na-
ših glava.”

. . .
Dan op ine Gra anica: park prijateljstva 
“Flori”
Nakon svečane sjednice, načelnik opći-

ne Gračanica Nusret Helić i gradonačel-
nik bratskog grada Florija iz Francuske Pjer 
Buše, ispred novog Doma kulture (BKC) u 
Gračanici, svečano su otvorili lijepo uređen 
park, koji je, prema Odluci općinskog vije-
ća, dobio naziv Park prijateljstva Flori Lezo-
bre, kao trajan simbol dugogodišnjeg prija-
teljstva sportske i druge saradnje između ta 
dva bratska grada. Kao trajno obilježje Gra-
čanice, u Floriju je, ispred tamošnje gradske 
kuće otvoren sličan park i obilježen jedan 
skver imenom Gračanice.

. . .
Dan op ine Gra anica: asfaltna baza  rme 
“Roading”
Na svečanom otvaranju je rečeno da se 

radi o tehnološki moderno opremljenom i 
ekološki potpuno čistom pogonu, dnevnog 
kapaciteta od 1.000 tona asfalta u koji je fi r-
ma “Roading”, kako je rekao njen vlasnik 
Sabit Korić, uložila 3 miliona maraka. Po-
red postojećih 30, u ovoj fi rmi posao će do-
biti još 20 novih radnika. Očekuje se da će 
ovaj pogon, uz ostalo, ubrzati i razvoj putne 
mreže na području općine Gračanica.

. . .
Dan op ine Gra anica: dodijeljena 
tradicionalna op inska priznanja
Zlatna plaketa Općine Gračanica: DOO 

“Trgovir” Stjepan Polje, Mjesna zajedni-
ca Babići; Srebrna plaketa Općine Gračanica:  
DOO “Klaus Lehmann” Gračanica, Mje-
sna zajednica Škahovica, Paralelna škola za 
osnovno muzičko obrazovanje Gračanica;  
Zlatna značka općine Gračanica: Ibrahimo-
vić Belma Donja Orahovica, Huskanović 
Adem (posthumno) Doborovci, Kurtović 
Fahrudin Gračanica; Srebrena značka općine 
Gračanica: Delić Seada Gračanica, Džana-
nović Ševal Doborovci, Tursunović Husein, 

Stjepan Polje, Begović Sead Gračanica, Su-
bašić Sulejman Lukavica.

. . .
Sedma sjednica Op inskog vije a: o 
privrednim kretanjima na podru ju op ine 
– stanje nije zadovoljavaju e
Usvojeni su izvještaji o radu “Vodovoda” 

i “Komusa” u 2004. i o položaju boračke po-
pulacije na općini, te dvije odluke: o visini 
naknade za ponuđače koja se plaća za preu-
zimanje tenderske dokumentacije i Odluka 
o proglašenju stanja prirodne i druge nesre-
će na području općine Gračanica . 

. . .
“Fortuna” u Maleši ima
Nakon Lukavice, to je drugi dislocirani 

pogon gračaničkih obućara. U njemu će ra-
diti oko 60 radnika iz Malešića i drugih sela 
koja gravitiraju tom području U opremanje 
pogona “Fortuna” je uložila 100.000 KM

. . .
Umro Salim Kulovi  – gra ani ki slikar 
tužnog osmijeha
Njegova ulja kra-

se mnoge poslovne 
prostore u Gračani-
ci, kancelarije, stano-
ve… Umro je u 71. 
godini života, ugasio 
se tiho kako je i ži-
vio, skromno, naruše-
nog zdravlja, počesto 
u oskudici… Iako je 
teško sastavljao kraj s krajem, uvijek je bio 
vedar, s tužnim osmijehom na licu… Šahov-
ski sudija, nekada novinar i dopisnik prestiž-
nih dnevnih listova.  Sjećam se simultanke 
u gračaničkom hotelu sa velemajstorom Di-
mitrijom Bjelicom. Organizator meča bio je 
Salim Kulović. Pravio sam radio-intervju sa 
velemajstorom i Salimom. Velemajstor je u 
mikrofon rekao da je u Gračanicu došao iz 
poštovanja prema Salimu – i nije se poka-
jao. Oduševio se Gračanicom, Salim se tim 
izjavama radovao kao dijete. Slikarski talent 
pomogao mu je da preživi u ratnoj Grača-
nici. Više je poklanjao nego što je prodavao 

svoja platna, iako često nije imao novaca ni 
za boju, ni za kist…Gračanički motivi bili 
su mu glavna inspiracija.

. . .
Osma sjednica Op inskog vije a: usvojena 
odluka o izvršenju budžeta u prvom 
polugodištu 2005. i odluka o stipendiranju 
studenata i u enika srednjih škola u 
školskoj 2005/06. godini
Dodjeljuje se ukupno 55 stipendija u 

mjesečnom iznosu od 100 KM za studente i 
55 KM za učenike, 2 stipendije dodjeljuju se 
učenicima generacije srednjih škola, 11 uče-
nicima generacije osnovnih škola i po jedna 
studentu i učeniku iz Srebrenice. Redovnim 
studentima dodjeljuje se 20 stipendija i to: 
za I godinu 5, a za ostale godine ukupno 15 
stipendija. Učenicima srednjih škola dodi-
jelit će se 20 stipendija i to po 5 stipendija 
za svaki razred. Usvojena je i informacija o 
sigurnosnoj situaciji na području općini za 
period januar - juni 2005. godine, zatim o 
vršenju inspekcijskog nadzora u oblasti ko-
munalne, urbanističko-građevinske, sanitar-
ne, veterinarske, tržišne i turističko-ugosti-
teljske inspekcije na općini Gračanica u pe-
riodu januar - juni 2005. godine, te o stanju 
u oblasti kulture na općini Gračanica.

. . .
Ima li spasa za “Fering”
Ova nekada respektabilna proizvodna 

fi rma, po kojoj se Gračanica prepoznavala 
u poslovnom svijetu, uspjela je preživjeti rat, 
ali izgleda neće preživjeti mir - nakaradno 
izvedenu privatizaciju, mešetarenje, duboko 
ukorijenjeni sindrom samoupravljanja, kva-
zi sindikalizam, pseudo-biznismene i me-
nadžere… Ova fi rma, formalno 93% u vla-
sništvu radnika, koji godinama nemaju soci-
jalno osiguranje, većinom na čekanju (radeći 
privatno ili u drugim fi rmama), posrće pod 
ogromnim bankarskim opterećenjima i kre-
ditima, koje su menadžeri uzimali pod vrlo 
nepovoljnim uslovima, a bankari bili široke 
ruke, da bi im sada “skočili na leđa”, aktivi-
rajući zelenaške hipoteke i pomalo otkida-
jući “dio po dio” ove fi rme, dok menadžeri 
prodaju vozila i ključne mašine da bi se odr-

žali “iznad vode” i nešto udijelili prvo sebi, 
pa onda i radnicima. Na današnji dan ova 
fi rma nema ni direktora, nema ni nadzorni 
odbor (svi su dali ostavke i pobjegli), nema 
ništa – osim imena i pedesetak radnika koji 
dolaze na posao i odlaze sa posla kad hoće 
i kako hoće, vjerujući da će njihovu fi rmu 
spasiti čudo, ubijeđeni da je neko drugi du-
žan da rješava probleme koje su sami proi-
zveli, zaboravljajući da su upravo oni jedini 
vlasnici “ničega” što se još uvijek zove “Fe-
ring”. I dok se imovina ove nekadašnje pri-
vredne nade Gračanice topi pred njihovim 
očima, dotle, slovom i brojem, 14 manjih i 
većih metalskih pogona u Gračanici i oko 
Gračanice uspješno posluju na projektima 
(kažu i strojevima i alatima), poslovnim ve-
zama, stručnoj snazi i pameti “Feringa”, 
koja je nelegalno ili legalno “iscurila” 
preko njegovih kapija. Dobri poznava-
oci prilika u ovom preduzeću na izdi-
saju procjenjuju da nekadašnjem gra-
čaničkom metalskom gigantu ni stečaj 
više nije spas. Je li mu već potpisana 
smrtna presuda?

.  .
Otvorena nova džamija u Lukavici 
(Ogra enica)
Džamija je izgrađena sredstvima 

tamošnjeg džemata i uz pomoć vjer-
nika i dobrih ljudi iz susjednih mjesta. 
U prisustvu velikog broja vjernika 
i gostiju govorio je Reis-ul-
ulema Mustafa ef. 
Cerić.

.  ..
Zikreta Avdi  nova predsjednica Izvršnog 
odbora Op inske organizacije porodica 
šehida i poginulih boraca Gra anica
…izabrana na vanrednoj sjednici Skup-

štine te organizacije, između ostalog, izjavi-
la je da će povjerenu dužnost obavljati “po-

šteno i predano”. Za predsjednika Skupšti-
ne izabran je Edhem Duraković iz Maleši-
ća. Time je okončana višemjesečna kadrov-
ska kriza u rukovodstvu Organizacije, na či-
jem je čelu od njenog osnivanja do sada bio 
Kadir Mehanović.

...
Dokumentarni  lm “Najve e laži” – 
medijski doga aj u Gra anici
Premijera tog, kako su ga organizato-

ri nazvali “najkontroverznijeg dokumen-
tarnog fi lma”, na Rukometnom igralištu u 
Gračanici izazvala je zapažen interes, po-
sebno mlade gračaničke publike koja se u 
velikom broju okupila da čuje i prije fi lma 
vidi mladog gračaničkog kantautora Amela 
Ćurića i da uživa u “šegama” sa ekrana, koje 
je snimio  Jasmin Čaušević sa “svojom ra-
jom”. Riječ je o prvom fi lmskom pokušaju 
ove vrste u Gračanici, nekom novom pristu-
pu ovom žanru, sasvim ležernom i neoba-
veznom eksperimentu koji može rezultirati 
i antifi lmom. Sam dekor (sa neizbježnim 
crvenim tepihom, bakljama itd), glamuro-
zna najava i vođenje programa uspjela je 
parodija Sarajevo-fi lm festivala, koji upra-
vo ulazi u svoju završnicu. Čitav taj mali 
spektakl nešto je drugo (alternativno) u 

odnosu na standardnu kulturnu ponudu u 
Gračanici, “osvježavajuće”, nekonvencio-
nalno – što i jeste najveća vrijednost ovog 
fi lmskog pokušaja. Još je vrjednija ideja o 
organizaciji fi lmskog festivala autora ama-
tera, koja se rodila na ovoj priredbi – na-

javljena već sljedeće godine u Gračanici. 
Za svaku pohvalu i primjer za ugled 
je fi rma IT Computers iz Gračanice, 
koja je u okviru svog projekta pomoći 
mladim i neafi rmiranim umjetnicima 
u Bosni i Hercegovini, pomogla mla-
dom autoru Jasminu Čauševiću da 
snimi taj svoj fi lmski prvenac.

. . .
FIS Vitez: novi prodajni centar u Gra anici
Riječ je o prodajnom prostoru veličine 

3.000 kvadratnih metara, neposredno uz 
put Doboj – Tuzla, u blizini skretanja za 
Karanovac, u kojoj će posao dobiti 70 novih 

radnika. U prodajnom objektu dominirat će 
namještaj i tehnička roba.

. . .
Deveta sjednica Op inskog vije a: u znaku 
pove anja  vije ni kih paušala
Pored te vruće teme, vijećnici su usvoji-

li etički kodeks izabranih zvaničnika općine 
Gračanica u kojem su ispisana pravila bu-
dućeg ponašanja svih onih koji su u izbo-
rima obećali da će raditi “za dobro naroda”, 
usvojili su, zatim, odluku po kojoj će park 
ispred zgrade općine Gračanica nositi naziv 
“Park žrtava genocida u Srebrenici”, te od-
luku o zabrani bilo kakve gradnje u centru 
Gračanice (prva gradska zona), neznatno su 
izmijenili i dopunili Pravilnik o unutrašnjoj 
organizaciji službi za upravu općine Grača-
nica i informisali se o: stanju vodoopskrb-
nih objekata i snabdijevanju građana pit-
kom vodom i o kulturno-historijskim spo-
menicima i spomen-obilježjima na područ-
ju općine Gračanica.

. . .
Prodajni salon automobila “Brijest” 
Gra anica: prezentacija novog modela 
“ŠkodaOctavia A5” (automobil godine u 
BiH 2005.) i novog modela “ŠkodaOctavia 
Combi A5”
Pored razgledanja novih modela automo-

bila, brojni gosti i poslovni partneri ove re-
nomirane gračaničke fi rme imali su priliku 
da detaljnije razgledaju novoizgrađeni i mo-
derno opremljeni prodajno-servisni kom-
pleks, od oko 1000 kvadratnih metara po-
red puta Doboj – Tuzla, uz samo skretanje 
za Gračanicu. Savremeni salon i servis auto-
mobila izrastao je iz male automehaničarske 
radnje, zahvaljujući upornosti, angažovanju, 
pa i poslovnom riziku uglednog gračanič-
kog privrednika Halida Hadžihasanovića.

. . .
Bosanski kulturni centar Gra anica: sedam 
dana u znaku knjige
Manifestacija je počela 26. 9. 2005. izlož-

bom novih knjiga, nabavljenih u Biblioteci 
Dr. Mustafa Kamarić” i izložbom svih izda-
nja, predstavljenih u «Gračaničkom glasni-

ku» od 1996. – 2006., čime je označen i po-
četak obilježavanja desete godišnjice konti-
nuiranog izlaženja ovog časopisa. Potom se 
gračaničkoj publici predstavio Vehid Gu-
nić, ali ne kao popularno lice sa TV  ekrana 
(“Meraklije”), već kao putopisac, prozaista i 
istančani lirik, koji je svoje pero godinama 
“brusio” akordima narodne lire i sevdalinke. 
U njegovom obimnom spisateljskom opusu, 
po svojoj trajnoj vrijednosti i značaju, po-
sebno se izdvajaju sabrane bosanske izreke 
u knjizi “Na nebu paučina” i knjizi “Najbo-
lje bosanske izreke”. Sljedećeg dana obav-
ljena je promocija knjige “Svjetlost Evrope 
u Bosni i Hercegovini” i otvorena izložba 
“Razglednice Bosne i Hercegovine (austro-
ugarski period)” izdavačke kuće “Bajbuk” 
iz Sarajeva. Trećeg dana ove manifestacije, 
za Okruglim stolom “Poznati nekad i sad” 
o pjesničkim dometima Hajrije Bećirovića 
govorio je prof. Mirzet Hamzić, a o Mu-
stafi  Kamariću, osnivaču gračaničke bibli-
oteke, Nesib Suman (sjećanja), prof. Omer 
Hamzić (Djelatnost Narodne biblioteke i ulo-
ga njenog osnivača Mustafe Kamarića u druš-
tvenom  i kulturnom životu Gračanice između 
dva svjetska rata) i prof. dr. Omer Ibrahima-
gić (naučni opus). Zaključeno je da se slje-
deće godine u Gračanici posebno obilježi 
stogodišnjica rođenja Mustafe Kamarića. U 
nastavku manifestacije obavljena je promo-
cija knjige Almazage Ćatovića iz Lukavca 
“Turističko-ugostiteljska djelatnost – fak-
tor privrednog razvoja Tuzlanskog kantona. 
Manifestacija je završena dodjelom nagrada 
za najbolje literarne radove učenika osnov-
nih i srednjih škola.

. . .
Topli  kacija Gra anice - budu nost koja je 
po ela
Javnom promocijom projekta toplifi ka-

cije Gračanice za građane (domaćinstva) i 
ostale manje potrošače, realizacija tog veli-
kog projekta ušla je u svoju odlučujuću fazu. 
Pošto su predugovore za isporuku toplotne 
energije potpisali takozvani veliki potrošači 
(preduzeća), ovom prezentacijom počelo je 
potpisivanje predugovora od strane građa-
na. Prvi predugovor iz kategorije građana, u 

ime svog domaćinstva, potpisao je općinski 
načelnik Nusret Helić. Prethodno su podrš-
ku projektu dali privrednici Gračanice, a na 
samoj prezentaciji i predstavnici Vlade Fe-
deracije BiH i Vlade Tuzlanskog kantona  
Gračanice.

. . .
10 sjednica op inskog vije a: odbijen 
rebalans op inskog budžeta, odluke o 
imenovanju lanova upravnih odbora 
javnih zdravstvenih ustanova usvojene bez 
vije nika SDP, politika iznad zakona
Na desetoj sjednici Općinskog vijeća 

Gračanica, održanoj 28. 10. 2005. (nastavak, 
31. 10. 2005.) većinom glasova odbijena je 
Odluka o izmjenama i dopunama Odluke 
o Budžetu općine Gračanica za 2005., od-
nosno predloženi rebalans budžeta Općine 
za tekuću godinu. Za rebalans nisu glasali 
vijećnici SDA, jedan vijećnik S BiH i jedan 
vijećnik BOSS-a. Neusvajanje ovog doku-
menta, kako je upozoreno na sjednici Op-
ćinskog vijeća, usporit će ili potpuno one-
mogućiti realizaciju većeg broja kapitalnih 
projekata po mjesnim zajednicama općine.

Posebnu pažnju privukla je Odluka o ko-
načnom imenovanju članova upravnih od-
bora JZU Opća bolnica «Dr. Mustafa Ka-
marić», Dom zdravlja Gračanica i Gradska 
apoteka Gračanica. Predlagač liste (koju je 
na prijedlog ministra zdravstva TK, potpi-
sao predsjedavajući Općinskog vijeća) u sva 
tri slučaja grubo je narušio rang-listu kandi-
data, koju je na osnovu propisanog postupka 
vodila posebna komisija Općinskog vijeća, 
što je u suprotnosti sa članom 12. Zakona o 
ministarskim, vladinim i drugim imenova-
njima.   Odmah nakon zakazivanja sjednice, 
na to je reagovao općinski načelnik, uputiv-
ši zahtjev Predsjedavajućem općinskog vije-
ća, predsjednicima klubova parlamentarnih 
stranaka u Vijeću, kao i Ministarstvu zdrav-
stva TK da povuku prijedlog iz procedu-
re sa argumentacijom da isti nije u skladu 
sa zakonom.. Kako niko službeno nije re-
agovao na taj zahtjev, vijećnici SDP su pri-
je početka sjednice Vijeća zahtijevali da se 
prijedlog rješenja skine s dnevnog reda i da 
se uskladi sa pomenutim zakonom. I sekre-

tar Općinskog vijeća i predsjednik spome-
nute komisije zahtijevali su da se ispoštu-
je Zakon, odbaci predloženo rješenje i pri-
hvati rang-lista koju je na bazi kompletno 
provedenog postupka sastavila Komisija tog 
istog vijeća. Na potrebu poštivanja zakoni-
tosti još je jednom upozorio Općinski na-
čelnik i pozvao vijećnike da odbace predlo-
ženo rješenje. I pored svih tih upozorenja, 
predsjedavajući je predložena rješenja dao 
na glasanje, na što su vijećnici SDP reago-
vali napuštanjem sjednice. U sali za sjednice 
je ostalo svih 13 vijećnika SDA, oba vijećni-
ka S BiH,  jedan vijećnik BOSS i jedan vi-
jećnik Liberalne stranke, koji su u tako okr-
njenom sastavu donijeli jednoglasnu odluku 
da prihvate predložena rješenja, bez obzira 
na sva upozorenja da time grubo krše zakon 
i ignorišu provedeni postupak svoje vlastite 
komisije. Niko ne zna je li ovo kraj “politič-
kog natezanja vrljike” oko dominacije u gra-
čaničkom zdravstvu u čijoj se pozadini vide 
čak “iz aviona” predizborna i izborna obeća-
nja bez pokrića.

Pored ove dvije «vruće» teme, usvojeno je 
još nekoliko odluka: o izmjenama i dopuna-
ma Statuta općine Gračanica (dalje), o na-
knadi za korišćenje građevinskog zemljišta, 
u nacrtu (dalje), o imenovanju komisije za 
davanje stručne ocjene u postupku izdava-
nja urbanističke saglasnosti (dalje) o formi-
ranju Kolegija Općinskog vijeća (dalje), rje-
šenje o imenovanju etičke komisije (dalje), 
te informacije: o konstituisanju vijeća mje-
snih zajednica na području opštine Grača-
nica (dalje) i o zdravstvenom stanju stoke 
na području općine Gračanica. Usvojen je i 
Program zaštite i spašavanja od prirodnih i 
drugih nesreća na području općine Grača-
nica za period 2006. – 2010., dok Plan odr-
žavanja prohodnosti puteva u mjesnim za-
jednicama na području općine u zimskom 
periodu nije dobio podršku vijećnika.

. . .
Ponovno trovanje Spre e: ima li kraja 
bezobrazluku?
Po ko zna koji put rijeka Spreča je duž 

svog korita od Lukavca prema Gračanici i 
dalje prema svom ušću osvanula kao teško 

zatrovana i po život opasna voda. Na vijest 
da “mrtva riba opet plovi Sprečom”, na nje-
nim obalama okupila se masa građana da po 
ko zna koji put izrazi svoj protest i negodo-
vanje zato što nema nikog u ovoj zemlji da 
se stavi u zaštitu njihovog zdravlja, zdrav-
lja njihove djece, njihovih imanja i egzisten-
cije. Iako su do sada mnogo puta pozivani 
i prozivani, odgovorni za nečuveni ekocid 
u Sprečkom polju nikada se još nisu javno 
oglasili i položili račun zato što uništavaju 
život na jednom od najljepših i najplodnijih 
dijelova ove zemlje.

U općoj panici i gnjevu, kao i nemoći da 
bilo šta učine kako bi se zaštitila, a u nasto-
janju da natjeraju odgovorne da kazne kriv-
ce i spriječe dalje ubijanje Spreče, jedna gru-
pa građana pokušala je blokirati magistralni 
put Doboj - Tuzla i masovno krenuti prema 
Vladi Tuzlanskog kantona. Samo priseb-
nost općinskog načelnika Gračanica, koji je 
čitavo vrijeme bio uz građane i njegova ar-
gumentacija da se rješenja moraju tražiti  u 
institucijama sistema, takav, u osnovi očaj-
nički oblik ispoljavanja građanskog nezado-
voljstva  privremeno je zaustavila i odložila.

Iz kabineta je otišao još jedan apel i upo-
zorenje na sve moguće adrese u kojem se, 

između opstalog, kaže: “Iako osjećamo ne-
moć pred nevidljivim, a moćnim silama koje 
godinama na ovako bezobrazan i grub način 
zagorčavaju život građana, poljoprivrednih 
proizvođača i vlasnika zemlje u dolini rije-
ke Spreče, ipak još jednom dižemo glas pro-
testa, pozivamo i prozivamo sve odgovorne 
osobe, mnogobrojna ministarstva i uprave, 
sve tri naše vlade, razne vodoprivrede, in-
spekcije i monitoringe svih nivoa vlasti, da 
poduzmu, ne samo ono na šta ih zakon oba-
vezuje, već da postupe po svojoj građanskoj 
svijesti i savjesti.

U ime ugroženih građana Gračanice, mi 
ćemo na sve te silne adrese po ko zna koji 
put uputiti službena pisma i zamolnice da se 
nešto preduzme, iako unaprijed znamo da 
to «ne pije vode, pogotovo one iz zagađene 
iz korita rijeke Spreče. Ipak, vjerujemo da će 
ovoga puta nadležna tužilaštva i sudovi, hit-
no postupiti u skladu sa novim, iako namet-
nutim krivičnim zakonom, otkriti i sankcio-
nisati odgovorne subjekte za najnoviju eko-
lošku katastrofu Spreče.”

Sličan apel uputilo je i Općinsko vijeće 
Gračanica sa svoje redovne sjednice.

I sve će se stišati do sljedećeg trovanja – 
kao i do sada. Nažalost. 


